
Jwenn kominote w ak resous pou ede w. 
1ye Septanm 2026 

Chè Kominote ki sou Kanpis la,  
 
Yon lòt ane lekòl gentan kòmanse, ak nouvo klas, nouvo moun epi lòt abitid. Pandan 
semès la ap kòmanse chaje, nou vle raple tout kominote a gen èd ki disponib pou nou, 
kit se pou nou patisipe plis nan aktivite sou kanpis la, pran swen tèt nou, oubyen tou 
senpleman pou nou jwenn plas nou isit la nan Maryland. 
 
Kreye Koneksyon 
 
Jwenn kominote w mande tan, epi eksperyans lan diferan pou chak moun. Semès sa a, 
nou ankouraje w dekouvri nouvo bagay, fè zanmi ak etidyan parèy ou yo, epi jwenn 
moun, kote, ak eksperyans k ap fè w santi Maryland tankou lakay ou. 
 
Pou etidyan yo, yon bon kote pou kòmanse se nan fwa First Look Fair la, k ap fèt jedi 
10 septanm nan espas McKeldin Mall la. Fwa a rasanble plizyè santèn òganizasyon 
etidyan, epi li ba ou chans pou w dekouvri sa ki enterese w ak pou w jwenn gwoup 
moun ou santi w byen avèk yo. 
 
Nan kanpis nou an, gen anpil lòt fason pou tout moun patisipe. Pran plezi gade yon bèl 
espektak nan The Clarice, vin ankouraje ekip Terps yo nan youn nan match nou yo, 
patisipe nan yon tradisyon UMD, oubyen bay kominote a yon koutmen nan yon pwojè 
sèvis sosyal. Tout eksperyans sa yo, ansanm ak anpil lòt ankò, la pou w dekouvri ane 
sa a.  
 
Resous pou ede w 
 
Pandan w ap travèse ane sa a, pa bliye ou pa poukont ou. UMD mete anpil èd disponib 
pou ede w santi w byen, rezoud difikilte w yo, epi reyisi: 

● Sit wèb sou sante mantal ak byennèt: Li ede etidyan yo, pwofesè yo, 
anplwaye yo ak fanmi kominote Terp la jwenn sèvis pou lasante mantal ak 
byennèt sou tout kanpis la. 

● Sant Èd pou Premye Nesesite: Li ofri ni sipò dijans pou yon ti tan, ni sèvis 
sipò pou lontan. Sèvis sa yo reponn ak bezwen ki pi enpòtan yo, bezwen 
etidyan yo genyen pou yo santi yo byen, pou yo santi yo fè pati kominote a, 
pou yo reyisi nan lekòl epi pou yo byen devlope. Pami sèvis sa yo, gen 
Campus Pantry, yon kote pou jwenn manje ki disponib tou pou pwofesè ak 

anplwaye, ansanm ak Financial Wellness Center, yon sant ki ede moun jere 
lajan yo.  

● Sant Konsèy Inivèsite Maryland (University of Maryland, UMD): Li ofri 
pwogram, atelye fòmasyon, sèvis sante ak plizyè lòt mwayen ki la pou ede 
etidyan yo santi yo byen. Li bay sèvis konsèy tou pou pwofesè ak anplwaye ki 
enkyete pou byennèt etidyan yo. 

● Sant Sante UMD: Li bay sèvis byennèt ak sèvis pou defann dwa tout moun ki 
nan kanpis la. Li ofri tou Pwogram Asistans pou Pwofesè ak Anplwaye 
(Faculty Staff Assistance Program), yon pwogram ki ede anplwaye yo lè li 
ba yo konsèy epi ki voye yo al jwenn lòt èd yo bezwen. 

● Santi w lakay ou ak lavi an kominote nan Inivèsite Maryland (University of 
Maryland, UMD): Li mete etidyan yo, pwofesè yo ak tout pèsonèl la an kontak 
ak divès resous sipò, tankou sèvis ki la pou ede moun ki viktim prejije ak 
diskriminasyon, biwo ki la pou defann dwa moun epi kwape abi seksyèl, 
ansanm ak pwogram edikasyon TerrapinSTRONG, ki la pou fè tout moun 
santi yo fè pati kominote a epi pou rann vi sou kanpis la vin pi solid. 

Pa bliye, Terps, mande èd se yon siy fòs. Nou ankouraje w pwofite tout sèvis ak resous 
ki disponib pou ou yo, pa ezite mande sipò lè w bezwen èd, epi chèche tout okazyon 
pou w fè konesans ak lòt moun pandan tout ane a. 
 
Nou kontan anpil dèske w fè pati fanmi Terrapin nou an, epi nou swete w pase yon bèl 
ane akademik ki chaje ak siksè. 
 
Sensèman, 
  
Darryll J. Pines  
Prezidan, Inivèsite Maryland 

Li (pwonon maskilen) 
 
Jennifer King Rice 
Vis Prezidan Prensipal ak Rektris 
Li (Pwonon feminen) 
 
Patty Perillo 
Vis Prezidan pou Zafè Etidyan yo 
Li (Pwonon feminen) 
 
Stephanie H. Chang 
Vis-prezidan tanporè pou entegrasyon tout moun 
Li (Pwonon feminen) 
  

 


